
2022 елга һәм 2023 һәм 2024 еллар план чорына 
Татарстан Республикасының социаль-икътисадый үсеше
фаразының төп күрсәткечләренә 
аңлатма 


Татарстан Республикасының социаль-икътисадый үсеш фаразы үз эченә керем чыганакларын һәм бюджет чыгымнары статьяларын формалаштыру өчен кирәкле төп макроикътисадый күрсәткечләрне ала. 
Татарстан Республикасы Бюджет кодексының 53.3 статьясы нигезендә 2022 – 2024 елларга Татарстан Республикасын социаль-икътисадый үстерү фаразы 2021 – 2023 еллар параметрларын төгәлләштерү һәм 2024 елның параметрларын өстәү юлы белән эшләнде. Фараз министрлыклар һәм ведомстволар, муниципаль берәмлекләр, республиканың әйдәп баручы предприятиеләре, шулай ук икътисад үсешенең агымдагы тенденцияләрен исәпкә алып, Россия икътисады үсешенең сценар шартларының база варианты нигезендә формалаштырылды.
Фаразның төп варианты, көтелгән тышкы шартларны һәм икътисадый сәясәт өлкәсендә күрелә торган чараларны исәпкә алып,  халыкның мәшгульлеген һәм керемнәрен торгызуны тәэмин итә торган гамәлләрнең, икътисадның үсешен һәм икътисадта озак вакытка исәпләнгән структур үзгәрешләрне тәэмин итә торган Гомуммилли планын тормышка ашыруны да кертеп, Россия икътисады үсешенең иң ихтимал сценариен тасвирлый.
«Urals» маркалы нефтькә бәя куюның башлангыч шартлары нигезендә (дөнья) 2020 елның сентябрендә 2021 – 2023 елларга бюджет юлламасына (алга таба – фаразның алдагы варианты) әзерләнгән фараз белән чагыштырганда арту ягына таба төзәтмәләр кертелде. 2022 елда «Urals» маркалы нефтькә бәя 1 баррель өчен 56,2 АКШ доллары дәрәҗәсендә фаразлана (алдагы фаразда – 1 баррель өчен 45,6 АКШ доллары), 2023 елда –1 баррель өчен 54,8 АКШ доллары (1 баррель өчен 46,5 АКШ доллары). 2024 елда «Urals» маркалы нефтькә бәя (дөнья) 1 баррель өчен 54,2 АКШ доллары дәрәҗәсендә фаразлана.
2022 елда долларның уртача еллык курсы АКШ доллары өчен 71,8 сум дәрәҗәсендә фаразлана (фаразның алдагы вариантында – 71,1 сум), 2023 елда – АКШ доллары өчен 72,6 сум (72,4 сум). 2024 елда, фаразлар буенча, доллар курсы АКШ доллары өчен 73,6 сум тәшкил итәчәк.
Инфляциянең күзәтелгән динамикасын исәпкә алып (105,2% – 2021 елның июле  2020 елның декабренә) 2021 елда кулланучылар бәяләре индексы 105,5% ка кадәр (фаразның алдагы вариантында – 104,0% ка кадәр) бәяләнгән. Якын арада, сценарий шартлары нигезендә кулланучылар бәяләре индексы, фаразның алдагы вариантындагы кебек үк, Россия Банкының максатчан дәрәҗәсендә сакланачак – 104,0%.
Фараз буенча, 2022 елда Татарстан Республикасы тулаем региональ продуктының үсеш темпы 2021 елга чагыштырма бәяләрдә 103,6% тәшкил итәчәк, бу фаразның алдагы варианты күрсәткеченнән 0,7 процент пунктка югарырак, 2023 елда – 103,1% (0,1 процент пунктына түбәнрәк), 2024 елда – 103,4%. 
Фараз буенча, тулаем региональ продуктның номиналь күләме 2022 елда фаразның алдагы варианты белән чагыштырганда 258,7 млрд. сумга артты һәм 3 102,9 млрд. сум тәшкил итәчәк, 2023 елда – 243,7 млрд. сумга артты һәм 3 320,6 млрд. сум тәшкил итәчәк. 2024 елда тулаем региональ продукт күләме 3 570,9 млрд. сум дәрәҗәсендә фаразлана.
Тулаем региональ продуктның фаразланган күрсәткечләрен яңадан карау агымдагы һәм көтелгән икътисадый тенденцияләргә бәйле, шулай ук исәпләү методологиясе үзгәрүгә бәйле рәвештә Федераль дәүләт статистикасы  хезмәтенең хисап чорындагы күрсәткечләрен төгәлләштерүгә бәйле. 
Фаразлана торган чорда хезмәт җитештерүчәнлеге арту каралган: 2022 елда – алдагы елга карата чагыштырма бәяләрдә 103,2% (фаразның алдагы вариантында – 101,6%), 2023 елда – 103,0% (фаразның алдагы вариантында – 102,7%), 2024 елда – 103,1%.
Сәнәгать җитештерүе фаразы республиканың әйдәп баручы предприятиеләренең фараз күрсәткечләрен исәпкә алып, шулай ук кайбер эре инвестицион проектларны планлаштырылган куәтенә чыгаруны исәпкә алып формалаштырылды. 
2022 елда сәнәгать җитештерүе индексы 103,4% дәрәҗәсендә фаразлана, бу фаразның алдагы вариантыннан 0,5 процент пунктка югарырак, 2023 елда – 103,7% (1,0 процент пунктына югарырак), 2024 елда – 104,0%. 
Фараз буенча, 2022 елда сәнәгать җитештерүе күләме 3 564,2 млрд. сум тәшкил итәчәк, бу фаразның алдагы вариантыннан 427,2 млрд. сумга артык, 2023 елда – 3 831,2 млрд. сум тәшкил итәчәк (472,5 млрд. сумга югарырак). 2024 елда сәнәгать җитештерүе күләме 4 142,6 млрд. сум дәрәҗәсендә фаразлана. 
Сәнәгать җитештерүенең фаразланган күрсәткечләренә төзәтмәләр республиканың әйдәп баручы предприятиеләре тарафыннан фаразланган күрсәткечләрне яңадан карауга бәйле. 
2022 елда авыл хуҗалыгы продукциясен җитештерү 257,4 млрд. сум күләмендә булыр дип фаразлана, бу фаразның алдагы варианты күрсәткеченнән 43,0 млрд. сумга түбәнрәк, 2023 елда – 272,2 млрд. сум (47,0 млрд. сумга кимрәк), 2024 елда – 288,5 млрд. сум тәшкил итәчәк. 
Саннарны яңадан карау, уңайсыз һава шартларына бәйле рәвештә, 2021 елда авыл хуҗалыгы продукциясе күләмнәренең көтелгән кимүе белән аңлатыла (бәяләүләр буенча, 2020 елга карата чагыштырмача бәяләрдә 81,7% дәрәҗәсендә). 2022 елда авыл хуҗалыгы продукциясе күләмнәрен үстерү темплары 2021 елга карата чагыштырмача бәяләрдә 110,7% дәрәҗәсендә булыр дип фаразлана.
Фаразлана торган чорда авыл хуҗалыгы продукциясенең еллык үсеш темплары, тармак дәүләт программасы нигезендә, 101,9% дәрәҗәсендә каралган.
Фараз буенча, 2022 елда төп капиталга инвестицияләр күләме 733,5 млрд. сум тәшкил итәчәк, бу фаразның алдагы вариантыннан 6,9 млрд. сумга күбрәк, 2023 елда – 811,8 млрд. сум (фаразның алдагы вариантыннан 16,0 млрд. сумга күбрәк), 2024 елда – 900,9 млрд. сум.
Фаразлана торган чорда төп капиталга инвестицияләрнең үсеш темплары 2022 елда алдагы елга карата чагыштырма бәяләрдә 104,7% дәрәҗәсендә фаразлана, 2023 елда – 104,9% (фаразның алдагы вариантында еллык үсеш темпы 104,5% дәрәҗәсендә фаразлана), 2024 елда – 105,1%.
Фараздан күренгәнчә, 2022 елда табыш 476,1 млрд. сум тәшкил итәчәк, бу фаразның алдагы вариантыннан 83,4 млрд. сумга күбрәк, 2023 елда – 483,2 млрд. сум (фаразның алдагы вариантыннан 86,6 млрд. сумга артык), 2024 елда – 488,1 млрд. сум тәшкил итәчәк. Фаразлана торган табышны яңадан карау республика оешмалары тарафыннан фаразланган күрсәткечләрне төгәлләштерүгә бәйле.
«Төзелеш» эшчәнлек төре буенча башкарылган эшләр күләме фаразы 2022 елда 394,4 млрд.сумга кадәр, фаразның алдагы варианты белән чагыштырганда, 29,4 млрд. сумга, 2023 елда – 415,9 млрд. сумга кадәр 34,4 млрд.сумга кимегән, 2024 елда 439,0 млрд. сум дәрәҗәсендә  булыр дип фаразлана. 
[bookmark: _GoBack]Фаразлана торган чорда подряд эшләре күләменең үсеш темплары 2022 елда алдагы елга карата 101,5% дәрәҗәсендә булыр дип фаразлана (фаразның алдагы вариантында – 101,0%), 2023 елда – 101,0% (фаразның алдагы вариантындагы кебек үк), 2024 елда – 101,0%. 2022–2024 елларда республикада 8 530 мең кв. метр торак тапшыру планлаштырыла.
Фараз буенча, 2022 елда ваклап сату әйләнеше 1 100,7 млрд. сум тәшкил итәчәк (фаразның алдагы вариантыннан 48,4 млрд. сумга күбрәк), яисә алдагы елга карата чагыштырма бәяләрдә 102,4% (фаразның алдагы вариантындагы кебек үк), 2023 елда – 1 172,2 млрд. сум (фаразның алдагы вариантыннан 50,5 млрд. сумга югарырак), яки фаразның алдагы вариантындагы кебек үк) 102,5% (фаразның алдагы вариантында да) тәшкил итә.. Кулланучыларны активрак итү  тенденциясенә бәйле рәвештә, ваклап сатыла торган товар әйләнеше күрсәткечләренә төзәтмәләр кертү 2021 елның югарырак көтелгән дәрәҗәсе белән (фаразланган күрсәткеч белән чагыштырганда) аңлатыла. 2024 елда, фараз буенча, ваклап сату әйләнеше 1 249,6 млрд. сум , ягъни 2023 елга чагыштырма бәяләрдә 102,5% тәшкил итәчәк. 
Тышкы икътисадый эшчәнлек буенча фараз, Татарстан Республикасында һәм тулаем Россия Федерациясендә күзәтелә торган тенденцияләрне исәпкә алып, республиканың иң эре экспортерлары булган предприятиеләрнең мәгълүматларына нигезләнеп формалаштырылды. 2022 елда экспорт 11 302,2 млн. АКШ доллары дәрәҗәсендә фаразлана (фаразның алдагы варианты белән чагыштырганда 165,1 млн. АКШ долларына арту), 2023 елда – 11 697,8 млн. АКШ доллары (фаразның алдагы варианты белән чагыштырганда 85,9 млн. АКШ долларына кимү), 2024 елда – 12 189,1 млн. АКШ доллары тәшкил итә. 
Татарстан Республикасында хезмәткәрләрнең хезмәт хакы фонды, фаразлар буенча, 2022 елда 685,9 млрд. сум тәшкил итәчәк (фаразның алдагы вариантында – 648,5 млрд. сум) 2023 елда – 735,8 млрд. сум (693,6 млрд. сум), 2024 елда – 788,7 млрд. сум булыр дип көтелә.
Яшәү минимумының күләме халыкның җан башына да, халыкның төп социаль-демографик төркемнәре буенча да «Россия Федерациясендә яшәү минимумы турында» 1997 елның 24 октябрендәге 134-ФЗ номерлы Федераль закон, Россия Федерациясе Хөкүмәтенең 2021 елның 26 июнендәге 1022 номерлы «Халыкка яшәү минимумы күләмен билгеләү кагыйдәләрен һәм чираттагы елга Россия Федерациясе субъектларында халыкның төп социаль-демографик төркемнәре буенча раслау турында» карары нигезендә исәпләнгән. 2022 елда яшәү минимумы күләме, фараз буенча, 10 204 сум (фаразның алдагы вариантында – 10 353 сум), 2023 елда – 11 100 сум (фаразның алдагы вариантында – 10 768 сум), 2024 елда – 11 926 сум тәшкил итәчәк.
Фараздан күренгәнчә, 2022 – 2024 елларда эшче көчләрнең гомуми санында эшсезләр өлеше 0,60% дәрәҗәсендә фаразлана (фаразның алдагы вариантында 2022 елда 0,80% дәрәҗәсендә, 2023 елда – 0,60%). 2022 елда теркәлгән эшсезләр саны 12,0 мең кеше дәрәҗәсендә фаразлана, 2023 елда – 11,3 мең кеше, 2024 елда – 11,1 мең кеше (2022 елда фаразның алдагы вариантында – 15,0 мең кеше, 2023 елда – 12,0 мең кеше).


